
 Savorre subijèkturǎ si musajutne.  

 Den pen ivǎθe 10 pùnkturǎ. 

 E butǎqo vaxt si 3 òre. 
 

 

O JEKHTO SUBIJÈKTO 32 pùnkturǎ 

DEL PES O TÈKSTO 

 - Daje, me ʒav ʒi p-o plain k-i màmi! 

 - Ʒa, mirri gugli ćhajorrie, ama te na beśes palem ʒi răti paramićanθe tire mamǎça, ke dikh si 

te avel o briśind! 

 - Na, na avav sigo palpale. 

 I Larisa si siklǒvni and-i enăto klàsa thaj dujvar p-o kurko ʒal te dikhel so kerel pesqi màmi. 

I phuri, beśel plajnesθe, k-o agor le gavesqo, tha΄ i Larisa kamel but pesqe mamă, thaj na dikhel ke 

si pharo o drom. 

 - Misto arakhlem tut, mami!e 

 - Miśto avilăn, mirri luludǒrrie! Dikh, xatărdem ke si te aves thaj kerdem tuqe mariklă 

kiraleça. 

 - Mmm, so lachi si…phenel i Larisa xandoj.  

 - Lem bakrănqo kiral kaθar o Veśorro… 

 - Kaθar??? 

 I màmi paśasal. 

 - O Veśorro si jekh phuro rrom so barărel bakrăn. Aźukăr xancï, thaj phenava tuqe lesqi 

paramići. 

 And-jekh vaxt, jekh bibaxtalo reźìmo, dăsas muj sar savorre rroma, te aven ingerde andar o 

them, dur, and-jekh than but śundo savorrenθar, k-o Bùgo, and-i Transnìstria. But cirde atunć le 

rroma, thaj me kamav te phenav tuqe i paramići e Radosqe.  

 O Radu, sasas jekh ćhavorro opre-tele efta berśenqo, bilaʒutno, tha savo sas prinʒando maj 

but sar jekh laćho baśavno. 

 But lośale sas lesqe dada, leça, thaj vi maj but lośarenas pen kana kidenas pen aver rroma 

andar o gav, te śunen les sar baśavel andar i skrìpka. 

 Lesqo dad, o Kulaj, kerelas butĭ sar sastrări, thaj paśal o Radu maj sas les panʒ ćhavorre. 

 Akana, śunindoj o vak sar ke le kanrale, phirenas te len e rromen kheral, o Kulaj, sigo lăs la 

rromnă thaj le ćhavorren, vazdăs len and-o vurdon thaj bi te maj dikhel palpale, telărdăs karing o 

veś te angaravel pes. 

 Sar sas sar na sas, tha΄, gelindoj andar o veś, and-jekh răti, lăs te del o briśind thaj jekh p-e 

avrăθe, jekh veśesqo balo savo baśelas, daravdăs e grasten, save, sar xastrajile e vurdonesθar 

kerdine pen bidikhle and-o veś sar niśte druna.  

 Bidaravno, o Kulaj, e tovereça, e ćugnăça, jagaça soça arakhlăs, naśavdăs e bales tha΄ akana 

aćhilăsas and-o veś bi grastenqo, thaj vi maj but, nić o Radu na dikhelas pes khanikenθe. 

 Sa i răti thaj o palutno ges rodine e Rados, o dad thaj lesqe duj phrala maj bare, bi te beśen, 

tha΄ kadava sar kana dăsas and-i phuv.  

 Arakhle, mai palal, le grasten, thaj kamlen na kamlen, le ilença dukhavde gele maj dur. Thaj, 

ćaćipnasθe, intăl o veś, and-jekh gavorro, amare manuśes sas les jekh amal, e śerutne manuśes e 

gavesqo, savo na dăs les p-el vasta o śingalenqe: 

 - Man si man nevòja lesθar, trebul man jekh sastrări and-o gav - phendăsas kadava.  

 Pala so lośale sas ke xastrajile e kanralenθar, kadja xolăriko sas savorre andar lenqi familia 

bi le Radosqe. 

 Maj sasas dujvar o Kulaj pesqe ćhavença thaj aver manuśença te roden e ćhavorres and-o 

veś, tha' khancesqe. 

 Kadja nakhle enă gesa ʒi kana, avel jekh phuro k-o Kulaj, thaj phenel: 

 - Rroma, śundem tire pharipnasθar! Te nakhes manθar p-o plajn. 

 Iʒ, semas veśesθe te anav niśte kaśta thaj maladilem jekhe rajorreça. Akana si vov xancï 

nasvalo thaj sovel, tha΄ fal man, ke kames te dikhes les.  

 Sigo, sar i ćirikli areslăs amaro rrom p-o plain, k-o kher e phuresqo, thaj kana dikhlăs e 

Rados ʒivdo, e skripkaça paśal lesθe, lăs te xutel, te gilabel, te khelel lośaθar ke phenesas ke na maj 

si ćaćo. 

 O Radu, phendăs palal kodoja sar, palal so pelăs andar o vurdon, kana vazdăs pes, e 

skripkaça angalăθe, rodăs len thaj akhardăs lenθe, tha' khanćesqe. 

 - Thaj so xalăn tu enă gesa, mirre ćhave!a, kaj sutăn, so kerdăn? 

 - Eee, phirdem so phirdem thaj arakhlem phabaja thaj xuxura. Dikh, sas man o amnàri/ 

jagalo manθe, astardem i jag thaj peklem len kadja sar dikhlem tuθe. Palal kodoja maladilem jekhe 

buznorrăça, but śukar savi dăs man thud. 

 - Va, va, maj phendăs o ćhavo, gese duśavas la, kadja sar sikliem e dajaθar, thaj răte sovasas 

vi le duj te tatăras amen. 

 Kodola save śundine i paramìći e buznǒrrăça na dine patĭv e Rados, tha' vov maj phenel vi 

ages so śukar nakhavdăs pesqe laça and-o veś, enă gesa, ʒi kana te arakhel les o phuro.  

 Sa śunindoj i paramìći e ćhavorresqi, lesqe amala andar o gav phende lesqe „Veśorro”, thaj 

kadja aćhilăs lesqo anav vi ages.    (O Veśorro – palal o Borkoj Źupter) 

 

1. Xramosaren and-e 5-6 rèndurǎ palal so vakǎrel pes and-o dino tèksto!  6 pùnkturǎ 

2. Arakhen e sinonìmurǎ vaś e alava: kanralo, telǎrel, xancï, si te.  4 pùnkturǎ 

3. Roden thaj xramosaren, andar o dino tèksto, trin navnǎ/ substantìvurǎ and-e save arakhas jekh 

postpozicionàlo grafèma! Xramosaren savo si lenqo kèzo.   6 pùnkturǎ 

4. Roden thaj xramosaren, andar dino tèksto, duj advèrburǎ! Xramosaren save si lenqe tìpurǎ palal 

o xatǎripen: ćhandesqe/ modosqe, thanesqe vaj vaxtesqe!   4 pùnkturǎ 

5. Roden thaj xramosaren andar o dino tèksto trin rromane adźektìvurǎ/ paśnavnǎ! Xramosaren 

savo si lenqo komparaciaqo gràdo!      6 pùnkturǎ 

6. Roden thaj xramosaren andar o dino tèksto trin kernavnǎ/ vèrburǎ save si ka-e biʒenutne 

mòdurǎ. Xramosaren k-e savo mòdo si von.     6 pùnkturǎ 

 

O DUJTO SUBIJÈKTO           58 pùnkturǎ 

 

1. Ambolden gaʒikanes e anglutne 21 rèndurǎ andar o tèksto dino maj opre! 18 pùnkturǎ 

2. Nakhaven i sintàgma „lesqo phral” ka-e savorre kèzurǎ!   6 pùnkturǎ 

3. Nakhaven i kernavni/ o vèrbo „phenel” ka-e savorre ʒenutne mòdurǎ!  12 pùnkturǎ 

4. Ambolden and-i rromani ćhib!       12 pùnkturǎ 

a) Anul acesta, Olimpiada Națională de Limba Rromani a ajuns la cea de-a douăzeci și doua 

ediție. 

b) Abia aștept să vizitez orașul Cluj-Napoca, oraș în care se află foarte multe obiective turistice. 

c) Sunt mândru că studiez limba maternă rromani încă din clasa a doua. Limba este principalul 

nostru element identitar. 

d) Părinții și profesorii mei m-au ajutat mereu pentru a avea cele mai bune rezultate școlare. 

Fără educație, omul nu poate deveni cu adevărat om. 



 

Olimpiada Națională de Limba Rromani – etapa județeană Anul VIII de studiu - LICEU 
 

Pagina 3 din 3 

 

5. Keren jekh xramosaripen, and-e 15-20 rèndurǎ, palal i tèma: „So si i diskriminàcia? Sar d-aśti te 

maras amen e diskriminaciaça?”. And-o tumaro xramosaripen dikhena:  10 pùnkturǎ 

 
 

O ander/ o koncinùto le xramosaripnasqo – 6 pùnkturǎ  
– Xramosaresa so si diskriminàcia.          2 pùnkturǎ 

– Sar d-aśti/śaj te keras tiknǎras i diskriminàcia.      2 pùnkturǎ 

– Xramosaresa aver godǎ/ argumènturǎ vaś kadaja tèma.     2 pùnkturǎ 

O organizisaripen thaj o prezentisaripen e godǎnqo  – 2 pùnkturǎ 

- o organizisaripen e godǎnqo – 1 pùnkto 
- i originalitèta  -1 pùnkto  

E xramosaripnasqi redaktàcia – 2 pùnkturǎ  

- vaś e vortografiaqe règule – 1 pùnkto  
- vaś e punktuaciaqe règule – 1 pùnkto 


